
Annotatsiya: Ushbu maqolada havaskor konki uchuvchilari kiyimining noqulay
ekspluatatsiya sharoitlaridagi funksional holati o‘rganildi. Tadqiqotning asosiy magsadi
kiyim yuzasida tashqi namlik va mexanik ishqalanish ko‘proq namoyon bo‘ladigan
anatomik-topografik zonalarni aniqlash hamda ushbu natijalarni funksional sport
kiyimini loyihalashda qo‘llashdan iborat.

Tayanch so‘zlar: konki uchish, havaskor sportchi, sport kiyimi, topografik tahlil,
namlik, ishgalanish, muammoli zona, gidrofob material, ergonomika, funksional kiyim.

AnHoTanusa: B gaHHON cTaTthe wucciaegoBaHO (DYHKIIMOHAIBHOE COCTOSIHUE
ONleXAbl JIOOWTENe KaTaHWsg Ha KOHbKaX B HEOJArOMpUATHBIX YCIOBHSX
skcruryatanud. OCHOBHOHM IIENTBIO HCCIICIOBAHMS SIBISETCS BBISBICHHE aHATOMO-
TOmOrpaMueCKNX 30H TMOBEPXHOCTH OJEKIbI, B KOTOPBIX HamMOOJiee BBIPAKCHBI
BO3J/ICHCTBME BHEIIHEW BJIard M MEXaHMYECKOTO TPEHHUs, a TaKkKe MPUMECHECHHE
MOJIYYCHHBIX PE3YyJIbTAaTOB TPHU TMPOCKTUPOBAHMHM (PYHKIIMOHAIBLHON CIOPTUBHOMN
OJICKIBI.

KiroueBble cJjioBa: KaTaHue HAa KOHBKaxX, CIHOPTCMEH-TIOOWTENb, CIIOPTHUBHAS
oJlex1a, TonorpaduyecKkuil aHanus, Biara, TpeHue, npodiieMHas 30Ha, TUAPOPOOHBIIA
MaTepual, JproHOMUKa, QYHKIIMOHATBHAS OJEXK/IA.

Annotation: This article examines the functional state of clothing worn by amateur
ice skaters under unfavorable operating conditions. The main objective of the study is
to identify the anatomical-topographical zones where external moisture and mechanical
friction are most pronounced on the clothing surface, and to apply these findings in the
design of functional sportswear.

Qishki sport turlarida kiyim inson organizmini past harorat, namlik, shamol va
mexanik ta’sirlardan himoya qilish bilan birga, harakat erkinligini saqlashi kerak.
Muzda konki uchishda ushbu talablar yanada murakkablashadi, Havaskor sportchilarda
harakat texnikasining yetarli shakllanmaganligi sababli kiyimning muz yuzasi bilan
kontakt chastotasi ham yuqori bo‘lishi mumkin [1].

Kiyimning funksional xususiyatlarini baholashda fagat materialning fizik-mexanik
ko‘rsatkichlarini emas, balki kiyimning tana yuzasida joylashuvi va muayyan zonalarga
tushadigan ekspluatatsion yuklamalarni ham hisobga olish zarur. Shu nuqtai nazardan,
topografik tahlil kiyimning namlanish va ishqalanish xavfi yuqori bo‘lgan
uchastkalarini aniqlash imkonini beradi.

Tadqiqotning dolzarbligi shundaki, muz sport markazlariga keluvchi havaskor
konki uchuvchilarning bir qismi maxsus sport kiyimi o‘rniga kundalik kiyimlardan
foydalanadi. Bunday kiyimlarning suvni qaytarish, namlikni chiqarish va ishqalanishga
chidamlilik xususiyatlari yetarli bo‘lmaganda, sovuq muhitda termik qulaylik pasayishi
va kiyimning tez yemirilishi kuzatiladi.

Muzda konki uchish jarayonida sportchi kiyimi murakkab va noqulay tashqi
sharoitlar ta’sirida bo‘lib, bunda kiyimning topografik xususiyatlari, aynigsa, namlik va
ishqalanish bilan bog‘lig muammolar yaqqol namoyon bo‘ladi. Namlik topografiyasi
mazkur tadqiqotda sportchi tanasidan ajralib chigadigan terlash omillaridan tashqari,
asosan tashqi muhitdan — muz yuzasidan sachraydigan mayda muz zarralari, sirpanish
hamda muzga yiqilish jarayonida kiyimning muz bilan bevosita aloqasi natijasida hosil
bo‘ladigan namlikning fazoviy tagsimlanishi sifatida qaraldi.

Konki uchish vaqtida sportchi ma’lum bir tezlikda harakatlanadi, keskin burilishlar
va to‘xtashlar amalga oshiradi. Bu jarayonda konki pichoglari tomonidan muz yuzasi
qirib tashlanadi va mayda muz zarralari sportchi kiyimining pastki hamda old
qismlariga sachraydi. Ushbu muz zarralari tananing harorati ta’sirida eriydi va kiyim
yuzasida lokal namlik zonalarini hosil qiladi. Bundan tashqari, havaskor konki
uchuvchilarda harakat texnikasining yetarli darajada shakllanmaganligi sababli tez-tez
sirpanib yiqilish holatlari kuzatiladi, bu esa kiyimning muz bilan bevosita va takroriy
aloqaga kirishishiga olib kelib, namlanish darajasini yanada oshiradi. Aynigsa,

havaskor konki uchuvchilarda maxsus himoya va sport kiyimlarining yo‘qligi sababli, \\
bu holat yanada yaqqol namoyon bo‘ladi.
Kuzatuvlar va vizual tahlil asosida konki uchuvchilar kiyimida tashqi namlik

to‘planadigan asosiy zonalar aniglandi va sxematik ravishda chizildi (1-rasm). Ushbu
zonalar sportchining harakat trayektoriyasi, yiqilish ehtimoli va muz bilan aloga
chastotasiga bog‘liq holda shakllanadi.

Mazkur rasmda, konki uchuvchilar kiyimida tashqi muhit ta’siri natijasida yuzaga
keladigan namlikning topografik taqsimlanishi tasvirlangan. Namlik darajalari shartli
grafik belgilashlar (shtrix chiziqlari) orqali ifodalangan bo‘lib, past, o‘rta va yuqori
darajadagi namlanish zonalari alohida ko‘rsatib berilgan.

Rasmning old va orqa proyeksiyalarida ko‘rinib turibdiki, tashqi namlik asosan
pastki va orqa tana qismlarida to‘planadi. Bu holat muz yuzasidan sachraydigan mayda
muz zarralari, sportchining sirpanishi va yiqilish jarayonida kiyimning muz bilan

bevosita aloqasi natijasida yuzaga keladi.

(? Pas darajedng namilanah
-_— O'rta dprmgar namlaninh

1-rasm. Konki uchuvchilar kiyimining namlik topografiyasi

Aynigsa, tizza sohasi, boldir, sonning pastki qismi hamda bel va dumba atrofidagi
uchastkalarda namlikning o‘rta va yuqori darajada to‘planishi kuzatiladi.

Orqa proyeksiyada yelka sohasining orqa qismi (kuraklar oralig‘1) va belning pastki
qismida yuqori darajadagi namlanish zonalari kuzatilishi sportchi harakatlanish
jarayonida ushbu qismlar sovuq havo oqimi va muz zarralari ta’siriga ko‘proq uchrashi
bilan izohlanadi. Old proyeksiyada esa past va o‘rta darajadagi namlik asosan qo‘l va
oyoq qismlarida jamlanadi, bu esa konki uchish texnikasida asosiy jismoniy yuklama
aynan qo‘l va oyoqlarga tushishini ko‘rsatadi.

Ushbu namlik topografiyasi kiyim materiallarining funksional xususiyatlariga
bevosita ta’sir ko‘rsatadi. Namlik yuqori bo‘lgan zonalarda matoning issiqlikni saqlash
qobiliyati pasayadi, og‘irligi ortadi va elastikligi kamayadi. Natijada sportchining
harakat erkinligi cheklanadi hamda sovqotish va jarohatlanish xavfi oshadi [2].

Shu sababli, rasmda anigqlangan muammoli uchastkalar konki uchish uchun
mo‘ljallangan sport kiyimlarini loyihalash jarayonida alohida e’tiborga olinishi lozim.
O‘tkazilgan topografik tahlillar va rasm-jadval asosidagi kuzatuvlar, konki uchish
uchun mo‘ljallangan kiyimlarni loyihalashda tashqi qatlamning gidrofobligi, namlikni
tez chiqarish xususiyati hamda ergonomik moslashuvchanligini ta’minlash zarurligini
ilmiy jihatdan asoslab beradi. Xususan, yuqori darajadagi namlanish zonalarida
gidrofob xususiyatga ega bo‘lgan, suvni itaruvchi va tez quriydigan materiallardan
foydalanish, shuningdek, qo‘shimcha himoya elementlarni joylashtirish maqgsadga
muvofiq hisoblanadi [3].

Konki uchish vaqtida kiyimlarga nafagat namlik balki ishqalanish ham sezilarli
ta’sir ko‘rsatadi. Konki uchish jarayonida ishqalanish omili sportchi kiyimining
funksionalligi va chidamliligiga bevosita ta’sir ko‘rsatadigan muhim salbiy faktor
hisoblanadi. Aynigsa, havaskor konki uchuvchilarda harakat texnikasining yetarli
darajada shakllanmaganligi sababli tez-tez yiqilish va muz bo‘ylab sirpanish holatlari
kuzatiladi. Ushbu jarayonlarda kiyimning ayrim uchastkalari muz yuzasi bilan takroriy
va intensiv mexanik aloqaga kirishadi, natijada ishqalanish kuchi keskin ortadi. Bu
holat shaxsiy kiyimlarda tez yeyilish, matoning yupgqalashishi, yirtilishi va
deformatsiyalanishiga olib keladi.

Natijada, sportchi nafagat moddiy zarar ko‘radi, balki kiyimning himoya va
issiglikni saglash xususiyatlari pasayib, umumiy ergonomik noqulaylik yuzaga keladi.

Bundan tashqari, ishqalanish natijasida namlangan va shikastlangan mato teri bilan \\
bevosita aloqaga kirishib, teri gizarishi, tirnash xususiyati va yengil jarohatlar paydo
bo‘lishiga sabab bo‘ladi. Shu bois, konki uchish uchun mo‘ljallangan kiyimlarni
loyihalashda ishqalanish yuqori bo‘lgan zonalarda mustahkam, ishqalanishga chidamli
va elastik materiallardan foydalanish, shuningdek, qo‘shimcha himoya qatlamlarini
go‘llash havaskor sportchi xavfsizligi va qulayligini ta’minlashning muhim sharti
hisoblanadi.

Tadqiqot ishida, konki uchuvchilar kiyimida ishqalanish darajasining tananing turli
uchastkalari bo‘yicha topografik tagsimlanishi grafik tarzda tasvirlangan (2.9-rasm).
Mazkur rasmda, ishqalanish darajalari shartli belgilar yordamida past, o‘rta va yuqori
zonalarga ajratilgan holda old va orqa proyeksiyalarda ko‘rsatilgan.

Rasmning old ko‘rinishida ishqalanish asosan tizza old qismi, boldir sohasi hamda
bilak va tirsak atrofida yuqori darajada kuzatiladi. Bu holat konki uchish jarayonida
sportchining tez-tez tizzaga tushishi, oldinga yoki yon tomonga sirpanishi hamda qo‘l
orqali tayanch izlashiga bog‘liq. Natijada ushbu uchastkalarda kiyim matosi muz yuzasi
tog'ridan to'gri o'zaro ta'sirga kirishib, mexanik ishqalanish kuchining ortishiga olib
keladi.

Orqa proyeksiyada esa ishqalanishning yuqori darajasi dumba, sonning orqa qismi
va bel pastki sohalarida aniglangan. Ushbu zonalar sportchining yiqilish vaqtida muz
bilan eng ko‘p kontaktga kirishadigan uchastkalari hisoblanadi. O‘rta darajadagi
ishqalanish yelka sohasining orqa qismi (kuraklar oralig‘i) va qo‘l orqa qismida

kuzatiladi, bu esa sirpanish jarayonida kiyimning muz yuzasi bo‘ylab harakatlanishi
bilan izohlanadi.

2-rasm. Konki uchuvchilarda ishqalanishning muammoli zonalari

Past darajadagi ishqalanish zonalari esa tananing nisbatan kam aloqa qiluvchi
qismlarida joylashgan bo‘lib, ular umumiy ergonomik noqulaylikka kamroq ta’sir
ko‘rsatadi. Kuzatuvlar shuni ko‘rsatadiki, ishqalanish yuklamalari asosan yiqilish va
sirpanish ehtimoli yuqori bo‘lgan uchastkalarda jamlanishini yaqqol namoyish etadi.

Konki uchuvchilar uchun maxsus kiyim loyihalash jarayonida,ushbu yuqori
ishqalanish zonalarini kamaytirish va sportchining xavfsizligini oshirish maqgsadida
konki uchish kiyimlarida maxsus sirt materiallari, elastik qo‘shimcha himoya qatlamlari
hamda ishqalanishni kamaytiruvchi texnologik yechimlar joriy etilishi tavsiya etiladi.

